
Annwyl Janet, 

Diolch am eich llythyr ynghylch Deiseb P-05-1140, yn gofyn i mi ailedrych ar ganllawiau sy’n 
ymwneud â’r ddarpariaeth prydau ysgol am ddim i bennu‘n glir y dylai awdurdodau lleol 
weithredu nifer o systemau cyfochrog, gan gynnwys taliadau ariannol neu dalebau. 

Mae Llywodraeth Cymru yn parhau â’r polisi o ganiatáu i awdurdodau lleol gael 
hyblygrwydd i bennu pa ddarpariaeth prydau ysgol am ddim sy’n gweithio orau yn eu 
hardal. Fel y dywedais yn fy llythyr dyddiedig 11 Chwefror i’r Pwyllgor Deisebau, mae 
awdurdodau lleol wedi rhoi ystyriaeth ddwys i’r dull o ddarparu prydau ysgol am ddim y 
maent wedi ei fabwysiadu, ac rwyf ar ddeall bod o leiaf un ohonynt wedi ystyried y mater a 
gwneud penderfyniad ar lefel y Cyngor. Bydd pennu y dylai’r systemau y mae awdurdodau 
lleol yn eu gweithredu gynnwys taliadau ariannol a thalebau yn tanseilio’r penderfyniadau 
sy’n cael eu gwneud yn lleol, ond, gallai hynny hefyd fod yn anymarferol.  

Mae’r canllawiau eisoes yn annog awdurdodau lleol i redeg nifer o systemau cyfochrog, ond 
nid yw’n pennu pa system y dylai awdurdod lleol ei mabwysiadu. Mae’r hyblygrwydd hwn yn 
bwysig oherwydd mae posibilrwydd nad oes gan yr awdurdod lleol systemau priodol yn eu 
lle i ddarparu talebau neu daliadau, neu ei fod o’r farn na fyddai talebau neu daliadau yn 
diwallu anghenion y rhai sy’n preswylio yn ei ardal. Fel y dywedais o’r blaen, bydd adegau 
lle na fydd talebau neu daliadau yn diwallu anghenion plant sy’n agored i niwed. 

O gofio bod y trydydd cam o’n cynlluniau i ddychwelyd i’r ysgol yn caniatáu i’r holl ddysgwyr 
ym mhob ysgol a lleoliad gael mynediad at ddarpariaeth addysgol ar safle o 12 Ebrill, rwy’n 
disgwyl y bydd yr angen i awdurdodau gynnig darpariaeth amgen i brydau ysgol am ddim yn 
lleihau’n sylweddol, a bydd plant cymwys yn gallu cael prydau iach a maethlon yn yr ysgol 
yn fuan iawn. 

Rwy’n gobeithio bod yr wybodaeth a roddais i’r Pwyllgor Deisebau yn ddefnyddiol. Os oes 
arnoch angen rhagor o fanylion, rhowch wybod i mi. 
 
Yn gywir  

